
Дневни билтени

На 15.07.2023 во 09.45 часот на Камениот мост во Скопје, полициски службеници од Единицата за
интервентна полиција при СВР Скопје го лишиле од слобода Р.Р.(25) од Скопје. Тој се сомничи дека на
16.04.2023 со употреба на сила влегол во нотарска канцеларија на Е.М. и одзел предмет. Во службен
разговор во полициска станица тој го признал делото. Р.Р. бил задржан во полициска станица и по
целосно документирање на случајот против него ќе биде поднесена соодветна пријава.

 

На 15.07.2023 во 17.00 часот на бул.„Крсте Мисирков“ во Скопје, полициски службеници од ЕВР Центар и
Бит Пазар ја лишиле од слобода А.З.(20) од Куманово. Таа се сомничи дека околу 11.30 часот на ул.„Бит
Пазарска“ од Ф.Ј.(44) од Република Турција одзела детска количка со ранец, патни исправи , пари и други
предмети. Со А.З. бил извршен службен разговор во полициска станица, при што го признала делото.
Одземеното било пронајдено и вратено на сопственикот. По целосно документирање на случајот против
неа ќе биде поднесена соодветна пријава.

 

На 15.07.2023 во 15.30 часот на ул.„Брсјачка буна“ во Скопје, полициски службеници од Полициската
станица Шуто Оризари ги лишиле од слобода А.Ј.(57) и М.Ј.(24), двајцата од Скопје. Тие се сомничат дека
на 10.07.2023 на ул.„Херој Карпош“ во Крива Паланка одзеле патничко возило „опел омега“, сопственост
на С.В. од Крива Паланка. Возилото било пронајдено со повеќе извадени делови од него, а лицата биле
задржани во полициска станица и со нив бил извршен службен разговор. По целосно документирање на
случајот против нив ќе биде поднесена соодветна пријава.

 

На 16.07.2023 во 02.45 часот, полициски службеници од СВР Куманово го лишиле од слобода А.Ј.(22) од
Штип. Тој бил затекнат при обид да изврши кражба во стан на бул.„Октомвриска револуција“ во Куманово,
сопственост на К.К.(67) од Куманово. Лицето било задржано во полициска станица и со него бил извршен
службен разговор. По целосно документирање на случајот против него ќе биде поднесена соодветна
пријава.

 

На 16.07.2023 во 01.35 часот на улица „Будва“ во Охрид, полициски службеници од СВР Охрид го лишиле
од слобода А.Н.(27) од Охрид, а на службен разговор во полициска станица ги повикале С.Ј.(31) и Д.К.
(26) од Охрид затоа што во возилото во кое биле затекнати била пронајдена и одземена бела прашкаста
материја. По документирање на случајот ќе биде поднесен соодветен поднесок.

 

На 16.07.2023 во 02.00 часот на подрачје на Карпош, полициски службеници од СВР Скопје го лишиле од
слобода М.И.(35) од Скопје затоа што кај него била пронајдена и одземена бела прашкаста материја. По
целосно документирање на случајот ќе биде поднесен соодветен поднесок.

 

На 15.07.2023 во 23.45 часот на ул„Прилепски бранители“ во Прилеп, полициски службеници од ОВР
Прилеп го лишиле од слобода Г.Ј.(40) од Битола затоа што кај него била пронајдена и одземена
марихуана. По документирање на случајот ќе биде поднесен соодветен поднесок.

 

На 16.07.2023 во 01.15 часот на ул.„Егејска“ во Прилеп, полициски службеници на ОВР Прилеп го лишиле
од слобода О.Т.(31) од Прилеп затоа што кај него била пронајдена и одземена марихуана. По
документирање на случајот ќе биде поднесен соодветен поднесок.

 

На 16.07.2023 во 03.20 часот во с.Џепчиште, тетовско, полициски службеници од СВР Тетово ги лишиле
од слобода Ј.Ј.(38) и Л.А.(36), двајцата од с.Џепчиште, затоа што кај нив била пронајдена и одземена
бела прашкаста материја. По документирање на случајот ќе биде поднесен соодветен поднесок.

 

На 16.07.2023 во 00.50 часот во казино во с.Лешок, тетовско, полициски службеници од СВР Тетово го
лишиле од слобода М.М.(52) од Тетово затоа што кај него била пронајдена и одземена марихуана. По
документирање на случајот ќе биде поднесен соодветен поднесок.

 

На 15.07.2023 во 20.15 часот во Стар Дојран, полициски службеници од Полициското одделение Стар
Дојран го лишиле од слобода И.М.(33) од Валандово затоа што кај него била пронајдена и одземена
марихуана. По документирање на случајот ќе биде поднесен соодветен поднесок.

 

На 16.07.2023 во 01:45 часот на место викано „крстосница Чалакли“, полициски службеници од
Полициската станица Валандово го лишиле од слобода Б.П.(43) од Струмица затоа што кај него била
пронајдена и одземена марихуана. По документирање на случајот ќе биде поднесен соодветен поднесок.

 

На 15.07.2023 во 15.19 часот во СВР Штип, од Казнено-поправната установа Затвор Штип било пријавено
дека на подот пред затвореното одделение во установата била пронајдена прашкаста материја. Полициски
службеници ја подигнала прашкастата материја за понатамошна постапка. Се преземаат мерки за
расчистување на случајот.

 

На 15.07.2023 во 11.40 часот во СВР Охрид било пријавено дека во водите на Охридското езеро, кај
селото Трпејца, била пронајдена рачна бомба. Од увидот, извршен во присуство на овластено лице од
Дирекцијата за заштита и спасување, констатирано е дека се работи за бомба М-17 од Првата светска
војна која е безбедно подигната и предадена за натамошна постапка.

 

Секторот за внатрешни работи Скопје во текот на вчерашниот ден (15.07.2023) продолжи со контролите
во областа на сообраќајот. На територија на град Скопје изречени се вкупно 218 мерки, меѓу кои за
возење повеќе од дозволената брзина 68 санкции, 12 мерки за возење без возачка дозвола, 16 санкции
за прекршоци што ги прават возачите на мотоцикл, 18 санкции за возење под дејство на алкохол.
Изречени се шест мерки за технички неисправни и нерегистрирани возила, четири санкции за недавање
првенство на минување на пешаци...

 

Во текот вечерта (16.07.2023) во периодот од 00.00-05.00 часот на територија на СВР Битола спроведена
е засилена акциска контрола за санкционирање на возачи кои управуваат возило под дејство на алкохол.
При контролата санкционирани се 32 возачи од кои 22 во Битола, 5 во Прилеп, 4 во Ресен и 1 во
Македонски Брод. За време на контролата биле санкционирани и 12 други видови прекршоци. Исто така,
на 15/16.07.2023 во периодот од 21.00 до 02.00 часот на подрачјето на Битола беше спроведена акциска
контрола за санкционирање на прекршоци што ги прават возачите на мотоцикли, при што санкционирани
се 26 возачи. Од нив 13 возачи не користеле заштитна кацига за време на возење, 9 возеле без возачка
дозвола, а 1 мотоцикл бил нерегистриран.

 

На 16.07.2023 во периодот од 00.00 до 04.00 часот, полициски службеници од криминалистичката
полиција при СВР Битола спроведе акциска контрола за присуство на малолетници во угостителски
објекти и точење алкохол на малолетни лица во 14 угостителски објекти во Битола и обиколки на повеќе
локации во градот, при што биле легитимирани 65 лица. Притоа, во двор на основно училиште биле
затекнати тројца малолетници под дејство алкохол кои биле предадени на родителите. Во продажен
објект на ул.„Широк Сокак“ малолетник бил послужени со алкохол. Во угостителски објект на градскиот
плоштад во Ресен, полициски службеници од ОВР Ресен затекнале малолетник после 24.00 часот, кој бил
предаден на родителите. За сите неправилности ќе следуваат соодветни поднесоци.

 

На 16.07.2023 во периодот од 00.00 до 05.00 часот на подрачјето на СВР Охрид преземени се засилени
сообраќајни контроли. Притоа, полициските службеници во Охрид затекнале и санкционирале 15 возачи
кои управувале моторни возила со брзина поголема од дозволената. Затекнати се и 07 возачи кои
управувале моторни возила под дејство на алкохол (Струга-04, Кичево-02, Дебар-01). Тие веднаш се
исклучени од сообраќај, одземени им се возачките документи и поднесени им се соодветни платни налози.

 

На 15.07.2023 во 13.40 часот во Полициската станица Виница било пријавено дека во с.Градец, виничко,
Ф.Ц.(68) од с. Градец управувајќи мотоцикл без регистарски ознаки, изгубил контрола и паднал од
мотоциклот. Во несреќата, Ф.Ц. се здобил со тешки телесни повреди констатирани во болницата во
Кочани. Увид на местото извршила екипа од Полициската станица Виница.

 

На 15.07.2023 во 23.25 часот во Полициската станица Гевгелија било пријавено дека на автопатот А1 во
близина кај Граничен премин Богородица, патничко возило „сузуки“ со српски национални ознаки,
управувано од Д.Д.(58) од Република Грција, со живеалиште во Република Србија, излетало од патот. Во
несреќата со тешки телесни повреди се здобила сопатничката В.К.(45) и една малолетна сопатничка,
додека со телесни повреди се здобила малолетна сопатничка, сите од Србија, констатирани во болницата
во Гевгелија. Увид на местото извршила екипа од Полициската станица Гевгелија

 

На 15.07.2023 во 18.25 часот во ОВР Гостивар било пријавено дека на регионалниот пат пат од
с.Неготино, гостиварско, кон автопатот Гостивар-Тетово, патничко возило „форд фиеста“ со гостиварски
регистарски ознаки, управувано од Ф.В.(29) од с.Градец, гостиварско, удрило во електричен столб. Во
несреќата, Ф.В. се здобил со тешки телесни повреди констатирани во болницата во Гостивар.

 

На 15.07.2023 во 13.00 часот во Полициската станица Аеродром, Ж.С.(25) од Скопје пријавил дека на бул.
„АСНОМ“ во Скопје бил каснат од куче скитник.

 

На 15.07.2023 околу 11.30 часот во Полициската станица Драчево, П.Џ.(72) од Скопје пријавил дека на
ул.„Живко Дирфов“ во Скопје бил каснат од куче скитник.

 

На 15.07.2023 во 15.00 часот во СВР Битола, Т.Т.(44) од Битола пријавил дека на ул.„Јане Сандански“ во
Битола бил каснат од куче скитник.

 

На 15.07.2023 во 08.05 часот во СВР Битола, А.С.(41) од Битола пријавил дека во нас.Буковски Ливади во
Битола неговиот малолетен син бил каснат од куче скитник.

На 15-16.07.2023 во периодот од 19.00 до 02.10 часот на место викано „Долна Бабуна“ во Велес,
полициски службеници од Одделот за криминалистичка полиција – Отсек за недозволена трговија при
МВР и полициски службеници од СВР Велес лишиле од слобода осум лица затоа што кај нив биле
пронајдени и одземени повеќе видови дрога. На наведеното место била извршена контрола на лица и
возила кои присуствуваат и кои доаѓаат на забава. Притоа, во 21.00 часот од слобода биле лишени Ѓ.Л.
(43) Р.Г.(53) од Велес зато ашто кај нив била пронајден марихуана. Во 00.30 часот од слобода биле
лишени Д.С.(27) од Велес и Ф.М.(32) од Скопје бидејќи кај Д.С. била пронајдена бела прашкаста
материја, додека кај Ф.М. била пронајдена таблета екстази). Во 01.40 часот од слобода биле лишени Л.С.
(43) од Скопје, Е.Р.(31) од Скопје и А.Ц.(41) од Прилел, затоа што кај Л.С. била пронајдена марихуана, а
кај Е.Р. била пронајдена бела прашкаста материја, додека пак А.Ц. била затекната во истото возило со
Е.Р.. Исто така, во 02.10 часот од слобода бил лишен С.С.(22) затоа што при преглед во возилото кое го
управувал била пронајдена таблета. Лицата биле задржани во полициска станица, а за настанот бил
запознаен јавен обвинител. По целосно документирање на случајот против лицата ќе бидат поднесени
соодветни пријави.

На 15.07.2023 во 17.00 часот во Богданци, полициски службеници од Полициската канцеларија Богданци
го лишиле од слобода С.П.(40) од Богданци. Тој се сомничи дека во периодот од 08.00 до 14.30 часот
влегол во продажен објект во Богданци и одзел пари. Кај него биле пронајден дел од парите и прашкаста
материја и таблета. Лицето било задржано во полициската канцеларија и по целосно документирање на
случајот против него ќе биде поднесена соодветна пријава.

На 15.07.2023 во 23.20 часот во Струмица, полициски службеници од СВР Струмица го лишиле од слобода
Д.А.(27) од Струмица. Тој се сомничи дека околу 15.00 часот физички ја нападнал А.И.(63) од Струмица
во нејзиниот дом и ѝ одзел пари и мобилен телефон. Лицето било задржано во полициска станица и по
целосно документирање на случајот против него ќе биде поднесена соодветна пријава.

СВР Скопје поднесе кривична пријава против З.Ч.(44) и М.Ч., двајцата од Скопје, поради постоење основи
на сомнение за сторено кривично дело „неовластено производство и пуштање на промет на наркотични
дроги, психотропни супстанци и прекурсори“. На 24.06.2023, полициски службеници извршиле претрес во
домот на второпријавениот, во кој престојувал и првопријавениот, при што пронашле и одзеле марихуана.

На 15.07.2023 во 20.30 часот во Струмица, полициски службеници од СВР Струмица го привеле А.А.(33)
од Струмица затоа што агресивно се однесувал кон полициски службеници кои извршувале службени
дејствија. По целосно документирање на случајот против него ќе биде поднесена соодветна пријава.
На 15.07.2023 во 23.45 часот на бул.„Трета македонска ударна бригада“ во Куманово, полициски
службеници од СВР Куманово го привеле Л.Р.(35) од с.Черкези, кумановско, затоа што се однесувал
агресивно кон полициски службеници кои вршеле службени дејствија. По целосно документирање на
случајот против него ќе биде поднесена соодветна пријава.

На 15.07.2023 во 11.20 часот во Велес, полициски службеници од СВР Велес го лишиле од слобода А.П.
(41) од Велес затоа што во семејниот дом физички ја нападнал неговата мајка. По целосно документирање
на случајот против него ќе биде поднесена соодветна пријава.

На 15.07.2023, полициски службеници од Полициската станица Ѓорче Петров ги лишиле од слобода П.К.
(41) и Ј.К.(70), двајцата од Скопје, затоа што по претходна расправија и семејни недоразбирања го
нарушиле јавниот ред и мир со меѓусебна физичка пресметка, при што Ј.К. му се заканил со нож на П.К..
Ножот бил пронајден и одземен, а од двајцата биле одземени две ловечки пушки. По целосно
документирање на случајот ќе бидат поднесени соодветни пријави.

На 16.07.2023 во 00.45 часот во СВР Тетово, М.А.(39) од Тетово пријавила дека на 15.07.2023 во 23.00
часот на улица ,,Благоја Тоска“ во тетово нејзиниот малолетен син бил физички нападнат од С.А. од
Тетово. Се работи на расчистување на случајот.

На 15.07.2023 во 12.40 часот во СВР Куманово, З.М.(58) од село Пчиња, кумановско, пријавил дека во
населба Карпош во Куманово бил физички нападнат од Д.Р.(27) од Струмица. Се работи на расчистување
на случајот.

На 16.07.2023 во 00.30 часот во СВР Скопје, Ѓ.П. (43) од Скопје, пријавил дека на работното место како
обезбедување во казино на бул.„Партизански Одреди“ бил физички нападнат од едно лице. Се преземаат
мерки за расчистување на случајот.

На 15.07.2023 во 23.10 часот во ОВР Прилеп, В.Ј.(65) од Прилеп пријавила дека околу 21.10 часот на
ул„Васил Главинов“ била физички нападната од М.Р.(69), А.Д.(40) и С.Д., сите од Прилеп. Додека пак, на
16.07.2023 во 00.45 часот во ОВР Прилеп, А.Д. пријавила дека околу 21.00 часот таа и М.Р. биле физички
нападнати од В.Ј. од Прилеп. Се работи на расчистување на случајот.

На 15.07.2023 во 13.55 часот во СВР Скопје, В.Ј.(21) од Скопје пријавил дека во 13.00 часот бил физички
нападнат од две лица на ул.1 во населба Гоце Делчев. Се работи на расчистување на случајот.

На 15.07.2023 во 17.00 часот во СВР Скопје, М.Б.(38) од с.Трубарево, скопско, пријавила дека околу
16.30 часот во Парк шума Гази Баба била физички нападната од Ф.А.(34) од с.Грчец, скопско. Се работи
на расчистување на случајот.

На 15.07.2023 во 14.00 часот во Полициската станица Чаир, А.Е.(35) од Скопје пријавил дека на
14.07.2023 околу 15.00 часот во с.Визбегово, скопско, тој и неговата малолетна ќерка биле физички
нападнати од Љ.Р.. Се работи на расчистување на случајот.

На 15.07.2023 во 22.50 часот во Полициската станица Драчево, Х.С.(42) од Скопје пријавил дека околу
19.30 часот на ул.„Иван Хаџиниколов“ бил физички нападнат од две лица, при што едното од нив
употребило и дрвен предмет. Се работи на расчистување на случајот.

На 16.07.2023 во 01.45 часот на ул.„Божин Николов Силни“ во Скопје, полициски службеници од СВР
Скопје ја привеле А.Ѓ.(34) од Скопје затоа што на 15.07.2023 околу 22.00 часот физички ја нападнала Е.Т.
(50) во нејзиниот дом. По целосно документирање на случајот ќе биде поднесен соодветен поднесок.

На 15.07.2023 околу 22.20 часот во СВР Скопје било пријавено дека на ул.„Македонски војски“, Ш.У.(38)
и Ш.У.(35), давјцата од Скопје, по претходно недоразбирање, го нарушиле јавниот ред и мир со меѓусебна
физичка пресметка. По документирање на случајот ќе биде поднесен соодветен поднесок.

На 15.07.2023 околу 22.15 часот во СВР Скопје, Ј.З.(62) од Скопје пријавил дека околу 22.00 часот бил
физички нападнат од А.И.(24) од Скопје. Се работи на расчистување на случајот.

На 16.07.2023 околу 03.00 часот во Полициската станица Ресен било пријавено дека во с.Долно Дупени
настанал пожар во магацински простор сопственост на С.К. пожарот бил изгаснат од екипа на
Територијалната противпожарна единица Ресен, а повредени лица нема.

На 16.07.2023 во 02.25 часот во СВР Скопје било пријавено дека на бул.„Видое Смилевски Бато“ настанал
пожар во патничко моторно возило „фолксваген голф“ со скопски регистарски ознаки, сопственост на Е.Д.
(38) од Скопје. Од екипа на Бригадата за противпожарна заштита Скопје пожарот бил изгаснат, а
повредени лица нема.

На 16.07.2023 во 03.25 часот во СВР Скопје било пријавено дека во дворот на Б.Л.(48) од с.Кадино,
општина Илинден, настанал пожар во неговото патничко моторно возило „фиат 500“ со скопски
регистарски ознаки. Сопственикот сам го изгаснал пожарот, а повредени лица нема.

На 15.07.2023 околу 19.30 часот во Полициската станица Радовиш било пријавено дека во с.Ињево,
радовишко, бил нарушен јавниот ред и мир со физичка пресметка помеѓу Б.Т.(68) и Ѓ.Ј.(54), двајцата од
с.Ињево. По документирање на случајот против нив ќе бидат поднесени соодветни поднесоци.

На 15.07.2023 во 20.50 часот во СВР Скопје, С.С.(46) од Скопје пријавил дека на ул.„Максут Садик“ во
Скопје две лица физички го нападнале и му одзеле чанта. СВР Скопје презема мерки за расчистување на
случајот.

На 16.07.2023 во 01.00 часот во Полициската станица Куманово било пријавено дека на 15.07.2023 околу
23.45 часот на место викано Споменик-Костурница, две лица со тврд предмет нападнале малолетник од
Куманово, а од малолетничка, која била со него, одзеле мобилен телефон. Се преземаат мерки за
расчистување на случајот.

На 15.07.2023 во 15.10 часот во СВР Велес, К.И.(40) од Велес на ул.„М.Богоев“ во Велес нејзината
малолетна ќерка била касната од куче скитник.

На 15.07.2023 во 21.30 часот во СВР Велес, М.А.(37) од Велес пријавил дека на ул.„Благој Ѓорев“ во Велес
неговата малолетна ќерка била касната од куче скитник.

